ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԱՊՐԻԼԻ 15-Ի N 520-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ ֆինանսների նախարարություն
	25.01.2024թ.

	2. 
	N 01/9/1705-2024

	
	

	[bookmark: _Hlk157001708]	ՀՀ տարածքային կառավարման և ենթակառուցվածքների նախարարության 15.01.2024թ. N ԳՍ/22.4/801-2024 գրությամբ ներկայացված ՀՀ կառավարության 15.04.2022թ. «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագիրը հաստատելու մասին» N 520-Լ որոշման մեջ փոփոխություն կատարելու մասին»  ՀՀ կառավարության որոշման նախագծի վերաբերյալ հայտնում ենք հետևյալը.
Նախագծով առաջարկվում է որոշմամբ հաստատված բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի ժամկետը երկարաձգել և նախատեսել, որ  սուբսիդավորումը տարածվում է մինչև 2025 թվականի հուլիսի 1-ը տրամադրվող վարկերի և ֆակտորինգի վրա (2024 թվականի հուլիսի 1-ի փոխարեն): 
Այդ կապակցությամբ նշենք, որ 2024թ․ պետական բյուջեով այդ նպատակով 1232 ծրագրի 12002 միջոցառման համար նախատեսված է 1,192.0 հազ. դրամ (8000 շահառուի համար):
Սակայն նախագծով առաջարկվող ժամկետի երկարաձգումը կհանգեցնի ՀՀ պետական բյուջեից լրացուցիչ միջոցների հատկացման անհրաժեշտության, որի չափը Նախագծի հիմնավորումներում գնահատված չէ (ընդամենը նշվել է, որ անհրաժեշտություն կառաջանա ՀՀ 2024թ․ պետական բյուջեի ծախսերում կատարել համապատասխան փոփոխություններ և նախատեսված միջոցներն ավելացնել շուրջ 2000 նոր շահառուի համամասնությամբ)։
[bookmark: _Hlk157008552]Հետևաբար առաջարկում ենք նախագծին կից ներկայացնել պահանջվող լրացուցիչ միջոցների չափի ֆինանսական գնահատականը և ֆինանսավորման աղբյուրները (2024թ․ և հաջորդող տարվա համար), ինչպես նաև հիմնավորել մեկ տարով երկարաձգման ժամանակահատվածի ընտրության նպատակահարմարությունը, նկատի ունենալով, որ 2023թ. դեկտեմբերի 8-ին ՀՀ վարչապետի կողմից ՀՀ տարածքային կառավարման և ենթակառուցվածքների նախարարությունում անցկացված խորհրդակցության N Վ/191-2023 արձանագրության 3.29 կետով երկարաձգման ժամկետ նշված չէ։
Միաժամանակ խմբագրական առումով առաջարկում ենք նախագծում «2023 թվականի հուլիսի 1-ը» ձևակերպումը փոխարինել «2024 թվականի հուլիսի 1-ը» ձևակերպմամբ՝ համապատասխանեցնելով ՀՀ կառավարության 15.04.2022թ. N 520-Լ որոշման պահանջներին:
	

























Ընդունվել է, Նախագծի հիմնավորման մեջ ավելացվել է ֆինանսավորման չափը և աղբյուրը։ 
Ինչ վերաբերում է Ծրագրի երկարաձգման ժամանակահատվածի ընտրությանը, ապա հաշվի է առնվել այն փաստը,  որ Ծրագիրն ի սկզբանե նախատեսված է եղել մեկ  տարվա  կտրվածքով և հետագա երկարաձգումները պայմանավորված են Ծրագրի հետ կապված մի շարք հանգամանքներով (Ծրագրի գրանցած արդյունքները, արդյունավետությունը գնահատելու մոնիթորինգը, քաղաքացիների ակտիվությունը, Ծրագրի մի  շարք բաղադրիչների շարունակականության  նպատակահարմարությունը և  այլն։)

Ընդունվել է, խմբագրվել է։ 

	2. ՀՀ քաղաքաշինության կոմիտե
	23.01.2024թ.

	
	N 01/13/769-2024

	«Հայաստանի Հանրապետության կառավարության 2022 թվականի ապրիլի 15-ի N 520-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն (այսուհետ՝ Կոմիտե) առաջարկություններ չունի:
Միևնույն ժամանակ հայտնում ենք, որ ՀՀ կառավարության 2022 թվականի ապրիլի  15-ի N 520-Լ որոշման գործող խմբագրությամբ՝ որոշումը տարածվում է այն ուժի մեջ մտնելու օրվանից մինչև 2024 թվականի հուլիսի 1-ը տրամադրվելիք վարկերի և ֆակտորինգի վրա:
Ըստ այդմ, առաջարկում ենք նախագծում «2023 թվականի հուլիսի 1-ը» բառերը փոխարինել «2024 թվականի հուլիսի 1-ը» բառերով:
	Ընդունվել է, խմբագրվել է:






	3.  ՀՀ կենտրոնական բանկ
	19.01.2024թ.

	
	N 15.1-07/19-24

	Ուսումնասիրելով Ձեր կողմից ներկայացված Հայաստանի Հանրապետության կառավարության «Հայաստանի Հանրապետության կառավարության 2022 թվականի ապրիլի 15-ի N 520-Լ որոշման մեջ փոփոխություն կատարելու մասին» որոշման նախագիծը (այսուհետ՝ Նախագիծ)՝ Հայաստանի Հանրապետության կենտրոնական բանկը (այսուհետ՝ Կենտրոնական բանկ)  հայտնում է հետևյալը. 
Նախագծով առաջարկվում է որոշմամբ հաստատված հավելվածի 1-ին կետում «2023 թվականի հուլիսի 1-ը» բառերը փոխարինել «2025 թվականի հուլիսի 1-ը» բառերով։ Մինչդեռ Հայաստանի Հանրապետության կառավարության 2022 թվականի ապրիլի 15-ի «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագիրը հաստատելու մասին» N 520-Լ որոշմամբ հաստատված հավելվածի առաջին կետում  ծրագրի ավարտը նախատեսված  է 2024 թվականի հուլիսի 1-ին։
Հաշվի առնելով վերոգրյալը՝ անհրաժեշտ է Նախագծով  առաջարկվող «2023 թվականի հուլիսի 1-ը» բառերը փոխարինել «2024 թվականի հուլիսի 1-ը» բառերով։
	Ընդունվել է, խմբագրվել է:

	
4. ՀՀ էկոնոմիկայի նախարարություն
	19.01.2024թ.

	
	N 01/991-2024

	

Ի պատասխան Ձեր` 2024 թվականի հունվարի 16-ի թիվ ԳՍ/22.4/801-2024 գրության, ուսումնասիրելով բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի գործողության ժամկետը մինչև 2025 թվականի հուլիսի 1-ը երկարաձգելու վերաբերյալ «Հայաստանի Հանրապետության կառավարության 2022 թվականի ապրիլի 15-ի N 520-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը, հայտնում ենք, որ ՀՀ էկոնոմիկայի նախարարությունն իր իրավասությունների շրջանակում նկատառումներ չունի:
	

	
5.  ՀՀ արդարադատության նախարարություն
	
18.01.2024թ.

	
	N /27.1/2063-2024

	«Հայաստանի Հանրապետության կառավարության 2022 թվականի ապրիլի 15-ի N 520-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի 1-ին կետում «2023 թվականի հուլիսի 1-ը» բառերն անհրաժեշտ է փոխարինել «2024 թվականի հուլիսի 1-ը» բառերով՝ նկատի ունենալով Հայաստանի Հանրապետության կառավարության 2022 թվականի ապրիլի 15-ի N 520-Լ որոշման հավելվածի 1-ին կետը:
	Ընդունվել է, խմբագրվել է:

